
NOTA PUNT "I/A" 
minn: Segretarjat Ġenerali tal-Kunsill 
lil: Kumitat tar-Rappreżentanti Permanenti/Kunsill 
Suġġett: Abbozz ta' Regolament tal-Parlament Ewropew u tal-Kunsill dwar il-

protezzjoni ta' persuni fiżiċi fir-rigward tal-ipproċessar ta' data personali 
mill-istituzzjonijiet, korpi, uffiċċji u aġenziji tal-Unjoni u dwar il-moviment 
liberu ta' tali data, u li jħassar ir-Regolament (KE) Nru 45/2001 u d-
Deċiżjoni Nru 1247/2002/KE (l-ewwel qari) 
- Adozzjoni tal-att leġislattiv 
- Dikjarazzjonijiet 

Il-Kummissjoni tesprimi d-dispjaċir tagħha dwar l-esklużjoni tal-missjonijiet imsemmija fl-Artikoli 

42(1), 43 u 44 tat-TUE mill-kamp ta' applikazzjoni tar-Regolament u tinnota li, b'riżultat ta' dan, 

mhux se jkun hemm regoli dwar il-protezzjoni tad-data għal missjonijiet bħal dawn. Il-

Kummissjoni tinnota li deċiżjoni tal-Kunsill li tkun ibbażata fuq l-Artikolu 39 TUE tista' biss 

tistipula r-regoli dwar il-protezzjoni tad-data għall-ipproċessar ta' data personali mill-Istati Membri 

meta dawn ikunu qed iwettqu attivitajiet li jidħlu fil-kamp ta' applikazzjoni tal-Politika Estera u ta' 

Sigurtà Komuni. Tali deċiżjoni tal-Kunsill ma tkunx tista' tinkludi regoli li japplikaw għal 

attivitajiet imwettqa mill-istituzzjonijiet, il-korpi u l-organi tal-UE. Sabiex tirrimedja l-lakuna 

legali, deċiżjoni possibbli tal-Kunsill għaldaqstant tkun trid tiġi akkumpanjata minn strument 

addizzjonali u komplementari, ibbażat fuq l-Artikolu 16 TFUE. 

Il-Kummissjoni tinnota li l-paragrafu 3 tal-Artikolu 9 (dak li qabel kien l-Artikolu 70a tal-Approċċ 

Ġenerali tal-Kunsill) ma joħloqx obbligu ġdid għall-istituzzjonijiet u l-korpi tal-Unjoni f'dak li 

jirrigwarda l-bilanċ li għandu jinstab bejn il-protezzjoni ta' data personali u l-aċċess pubbliku għad-

dokumenti. 

DIKJARAZZJONI MIR-REPUBBLIKA TAS-SLOVENJA 
Ir-Repubblika tas-Slovenja tappoġġa l-kompromess "Proposta għal Regolament tal-Parlament 

Ewropew u tal-Kunsill dwar il-protezzjoni ta' individwi fir-rigward tal-ipproċessar ta' data personali 

mill-istituzzjonijiet, mill-korpi, mill-uffiċċji u mill-aġenziji tal-Unjoni u dwar il-moviment liberu 

tat-tali data, u li jħassar ir-Regolament (KE) Nru 45/2001 u d-Deċiżjoni Nru 1247/2002/KE", peress 

li ser jaġġorna regoli eżistenti dwar il-protezzjoni tad-data, u d-drittijiet tas-soġġetti tad-data u ser 

jallinja l-protezzjoni tad-data għall-istituzzjonijiet, il-korpi, l-uffiċċji u l-aġenziji tal-Unjoni 

Ewropea mar-riforma tal-protezzjoni tad-data tal-Unjoni Ewropea tal-2016. 

Madankollu, ir-Repubblika tas-Slovenja tixtieq tenfasizza mill-ġdid l-opinjoni tagħha li l-kunċett 

innifsu tal-introduzzjoni ta' derogi għall-protezzjoni tad-data minn regoli interni jmur kontra l-

prinċipji ewlenin tal-protezzjoni tad-data, b'mod partikolari l-prinċipji tal-legalità, is-sigurtà legali, 

il-proporzjonalità u l-leġittimità demokratika (trasparenza). 

